
UMS anjur program pertukaran
pelajar University of Kochi, Jepun
KOTA KINABALU: Pro-
gram Pemakanan, Fakulti
Sains Makanan dan Pe-
makanan (FSMP), Univer-
siti Malaysia Sabah (UMS)
menjadi tuan rumah kepada
International Exchange Pro-
gram melibatkan pelajar dari
University of Kochi (UoK),
Jepun, yang berlangsung
baru-baru ini.

Program selama lima hari
itu merupakan penganjuran
julung kali sebagai susu-
lan kepada Memorandum
Persefahaman (MoU) yang
bakal dimeterai antara UMS
dan UoK, sekali gus me-
nandakan permulaan ker-
jasama akademik dua hala
dalam bidang pemakanan.

Dekan FSMP, Prof. Ts.
Dr. Hasmadi Mamat ber-
kata penganjuran program
berkenaan mencerminkan
komitmen UMS dalam mem-
perluaskan jaringan ker-
jasama akademik di peringkat
antarabangsa.

“Program pertukaran
ini bukan sekadar lawatan
akademik, sebaliknya mani-
festasi awal kepada pemete-
raian MoU antara UMS dan
University of Kochi. Kami
berharap kerjasama ini dapat
diperkukuh dan membuka
lebih banyak peluang kepada
pelajar kedua-dua institusi,”
katanya dalam kenyataan.

Sepanjang program itu,
pelajar UoK mengikuti
pelbagai sesi pembelajaran
berasaskan pengalaman,
termasuk lawatan ke Pu-
sat Informasi Pemakanan
Penampang, Hospital Wan-
ita dan Kanak-Kanak Sabah
serta Pusat Dialisis Hospital
Universiti Malaysia Sabah
(HUMS).

Program tersebut turut
merangkumi sesi pendidikan
dan promosi pemakanan,

demonstrasi memasak masa-
kan Malaysia dari perspektif
antropologi pemakanan, serta
sesiperkongsian penyelidikan
antara pelajar dan pensyarah
kedua-dua universiti.

Inisiatif itu bertujuan
mendedahkan pelajar UoK
kepada amalan pemakanan,
sistem penjagaan kesihatan
dan kepelbagaian budaya
makanan di Malaysia, di
samping membuka ruang
perbandingan dengan amalan
di Jepun.

Ketua Program Pe-
makanan, Dr. Noor Atiqah
Aizan Abdul Kadir berkata
program berkenaan selaras
dengan aspirasi UMS untuk
menjadi hab pemakanan
bertaraf antarabangsa.

“Kami berhasrat men-
jadikan program ini sebagai
platform berterusan yang
menghubungkan pelajar,

pensyarah dan penyelidik dar
Malaysia dan Jepun. Melal
kerjasama erat, kedua-dua
universiti mampu menyum -
bang kepada kemajuan ilmu
pemakanan di peringkat
global,” katanya.

Kejayaan penganjuran
program itu turut disokong
oleh pensyarah Program Pe-
makanan FSMP iaitu Dr. K
Ban Hock, Dr. Yasmin Ooi
Bengl Houic danl Dr. Olive
John, selain Dr. Ahmad Hazim
Abdul Aziz selaku Penyelaras
Mobiliti yang memastikan ke-
lancaran program.

Program International
Exchange Program UMS -
UoK 2026 bukan sahaja
berjaya dilaksanakan dengan
cemerlang, malah membuka
lembaran baharu kepada
potensi kerjasama akademik
Malaysia-Jepun dalam bi-
dang pemakanan.

KENANGAN: Hasmadi (kanan) menerima cenderahati dari-
pada Assoc Prof. Dr. Yuichiro Takei sebagai simbolik kerjasama
akademik dua hala.

UMS organises student exchange programme
with Japan’s University of Kochi

Utusan Borneo Sabah, Malaysia


